
 

 

 
現今未被病苦逼 不同奴婢無自在 得自在緣適合時 於怠惰中失暇滿    
但顧眷屬及享受   然此愛惜所執身   地方留跡而空送   於被狐鷹狗攫時    
中有境中大怖畏   願心向法古魯知   不置謬道尊遍知   無二大恩上師知  
善惡異熟隨後行    若到地獄世間時    熱鈇地上斷身首  
以鋸鋸開熱椎榨    號叫無門鉄室中    鉄串貫身烊銅煑  
遍燃火燄八層獄    厚雪嶺與冰凝結    深窟凛冽淒苦處  
寒凍風霜其狀相    如水泡皰并皰裂    苦聲不斷而呼出  
由所受苦難堪忍    神耗猶如死時病    氣驟齒顫皮膚裂  
紅皸潰破八寒獄    又復鋒刃道剌足    刀劍園林斷截身  
屍泥煨坑無極河    斯為無間近邊獄    門柱爐灶繩索等  
隸役享用獨一獄    十八地獄由何因    猛利嗔恚生起時  
願心向法古魯知    不置謬道尊遍知    無二大恩上師知  
如於貧匱不喜處   食喝享受名無聞   饑渴絕滴餓鬼身   枯而無勁有三類  
由何生因乃慳吝   依次吞噬殺戮怖   驅馳逼惱昧取捨   為無邊苦痛所迫  
飄蕩癡種黑暗我   願心向法古魯知   不置謬道尊遍知   無二大恩上師知  
雖處法道不防罪    住大乘離利他心    得四灌頂置姐佐  
從錯道中求師度    正見不達語狂亂    正修散亂妄自用  
正行錯謬昧己過    從輕慢中求師度    明日死猶貪財物  
年歲老大不厭離    寡聞尚誇有功德    從無明中求師度  
緣逼心系憒鬧處    處靜心常如樹長    雖云調伏貪瞋在  
求從酣睡速醒悟    求從煩惱速拔出                                吉祥圓滿！  

菩薩懺罪文
圖殿秋吉旺曲寧波車傳授 

百字明 

（一） 四皈依偈咒 
偈 諸佛正法聖僧前 直至菩提我皈依 

   我以所施等諸善 為利眾生願成佛 
   皈依上師 
   皈依佛 
   皈依法 
   皈依僧 

咒 南無咕嚕啤 
   南無跋達耶 
   南無達摩耶 
   南無僧伽耶 

（二） 四無量心偈 
願一切眾生具足樂及樂因  願一切眾生永離苦及苦因 
願一切眾生不離無苦之樂 願眾生離遠近愛憎平等住

菩

薩

懺

罪

文 

 

（三） 淨三業咒(即觀空咒) 

（四） 獻曼達 

（五） 皈命稱佛名號 
南無薄伽梵應正等覺功德王釋迦牟尼如來 
南無能摧金剛藏如來 
南無寶焰如來 
南無龍自在王如來 
南無勇猛軍如來 
南無吉祥喜如來 
南無寶火如來 
南無寶月光如來 
南無不空見如來 
南無寶月如來 
南無無垢如來 
南無吉祥施如來 
南無清淨如來 
南無清淨施如來 
南無水王如來 

南無水王天如來
南無賢吉祥如來 
南無旃檀功德如來  (旃:粵音煎) 
南無無邊威光如來 
南無光德如來 
南無無憂德如來 
南無無愛子如來 
南無功德華如來 
南無清淨光遊戲神通智如來 
南無蓮華光遊戲神通智如來 
南無財功德如來 
南無念功德如來 
南無善名稱功德如來 
南無上自在幢王如來 
南無善能鎮伏功德如來 
南無鬥戰勝如來 
南無善能鎮伏功德逝如來 
南無普照莊嚴功德如來 
南無寶蓮華善能鎮伏如來 
南無應正等覺寶蓮華善住覺山自在王如來 

（六）發露懺悔 
如是皈命已，所有十方一切世界，如來應正等覺諸佛世尊，常住在世，願諸世尊，憶

念於我。 
若我此生，若我前生，無始生死以來，在一切輪迴中所受生處，所作不善惡業，自作、

教他作，或隨喜他作。若塔物、若僧物、若十方僧物，自盜、教他盜，或隨喜他盜。五無
間罪，自作、教他作，或隨喜他作。十不善道，自正受入，教他入，或隨喜他入。由是業
障，有所覆藏，我有情，應墮地獄、傍生、餓鬼，或生邊地及蔑戾車(Mleccha；蔑:粵音滅。戾:
粵音類。譯作邊地、北印度邊境或下賤種）；或生長壽諸天，設得人身，諸根不具，或執邪見，或厭
諸佛出興於世。 

所有業障，今對一切諸佛世尊、智慧者、眼證者、權能者、稱量者、知者、見者，彼
諸尊前發露懺悔，不敢覆藏，從此制止，永不再犯。 

（七）普回向 
願彼諸佛世尊，憶念於我。若我此生，若我前生，無始生死以來，在其他輪迴中所受

生處，所有施與畜生一搏之食，若我布施之善根、若我護戒之善根、若我淨行之善根、若
我成熟諸有情之善根、若我發無上菩提心之善根、若我修無上智之善根，悉皆合集，校計
籌量，今對無上無能勝、勝中勝，尊中尊前，普皆回向，悉回向於阿耨多羅三藐三菩提；
過去諸佛世尊云何回向，未來諸佛世尊云何回向，現在諸佛世尊云何回向，我亦如是普皆
回向。 

各各懺悔一切罪，所有功德盡隨喜， 
我今勸請一切佛，願證最勝無上智； 
過去未來現在佛，於眾生中最勝尊， 
讚嘆無邊功德海，我今合掌皈命禮。 
 
身業有三種，口業復有四，以及意三業，十不善盡懺； 
無始至現在，十惡五無間，心隨煩惱根，諸罪皆懺悔。 
 
我昔所造諸惡業，皆由無始貪嗔癡， 
從身語意之所生，一切我今皆懺悔； 
所有禮讚及供懺，隨喜勸請轉法輪， 
我以所積少分善，回向圓滿大菩提。 
 
吉祥圓滿 

